He rauemi aromatawai ā-roto Pāngarau 2.5A v1 mō te Paerewa Paetae 91260
TĀ TE ĀKONGA WHĀRANGI

Hei mahi whakamahere anake
	Paerewa Paetae Pāngarau 91260: Te whakamahi tikanga rauara hei whakaoti rapanga

Te Kaupapa Ako: Pāngarau 2.5A v1
Te Ingoa o te Rauemi: Ara Eke Paihikara
Whiwhinga: 2


Tohutohu mā te Ākonga
Te Horopaki
Kei te whakaaro te Kāwanatanga ki te waihanga i tētahi rauara eke paihikara huri noa i te rohe o Waikato e haere ai ngā kaieke paihikara i ēnei ara e honohono ana i ngā tāone nei: Kirikiriroa, Matamata, Pirongia, Te Awamutu, Maungatautari, Tīrau, Te Kūiti, Tokoroa me Taupō. 
Kua pātai atu te Kāwanatanga i ngā rōpū eke paihikara o ngā tāone nei kia homai ō rātou hiahia:

· Kei te hiahia te Karapu o Taupō kia waihangatia te ara poto rawa mai i Kirikiriroa ki Taupō.

· Kei te hiahia te Karapu o Kirikiriroa kia honohono katoatia ngā tāone, ka mutu, kia tino iti rawa hoki te utu mō te waihanga.

· Kei te hiahia te Karapu o Tīrau kia honohono katoatia ngā tāone,engari kia rongonui te rauara nei mō tōna uara tirohanga whenua.
· Kāore ō te Karapu o Tokoroa hiahia, engari kua tono ina waihangatia ngā rauara katoa, kia tīmata te eke paihikara i Tokoroa, ka whai i ngā ara katoa me te kore e tāruarua kia hoki mai anō ki Tokoroa.

Ko tāu he arotake i ngā mōhiohio kei te Rauemi 1, he tātari i ngā hiahia o tēnā karapu me tēnā me te hoahoa i ētahi rauara eke paihikara e tutuki pai ai ngā hiahia ka taea.  Me parahau anō ō whakatau hei whakaaro mā te Kāwanatanga.

Hei Mahi 
He mahi takitahi tēnei.
1 Whakamahia ngā mōhiohio mō ngā ara, mō ngā tawhiti, mō ngā utu me te uara tirotiro whenua kei te Rauemi 1, ka tuhi ai i tētahi kōrero mō te ara eke paihikara hei whakaaro mā te Kāwanatanga. Me mahi ēnei mahi hei āwhina i tō tuhituhi:

· Rapua ngā rauara e tutuki ai ngā hiahia o ngā karapu o Kirikiriroa, o Taupō me Tīrau.
· Waihangatia tētahi rauara e tutuki ai ngā hiahia o ngā karapu e toru nei, e whakaatu ana i pēhea te tutuki o ō rātou hiahia i tō rauara.
· Whakautua te tono a te Karapu o Tokoroa.
2 Ka whakatauria te taumata i ekea e koe i te mahi nei i runga anō i te pai o ō tuhituhi, te kounga o ō parahau me te honohono o ō otinga ki te horopaki. Me āta kōrerorero ngā wāhanga o ngā otinga mā te whakamahi kīanga pāngarau e tika ana. 

Ngā Rauemi

Rauemi 1: Mōhiohio Ara

Te Rohe o Waikato

Te takiwā kei reira a Pirongia

Kei ngā ripanga i raro iho nei ngā tawhiti i waenga i ngā tāone (km) mō te rauara eke paihikara.

	Kirikiriroa
	
	
	
	
	
	
	
	

	68
	Matamata
	
	
	
	
	
	
	

	23
	41
	Maungatautari
	
	
	
	
	
	

	……….
	21
	32
	Tīrau
	
	
	
	
	

	32
	……….
	……….
	......
	Pirongia
	
	
	
	

	29
	……….
	24
	61
	12
	Te Awamutu
	
	
	

	……….
	……….
	……….
	…...
	……….
	48
	Te Kūiti
	
	

	……….
	……….
	……….
	32
	……….
	70
	114
	Tokoroa
	

	……….
	……….
	……….
	……
	……….
	……….
	131
	66
	Taupō


(km)
Ko te utu mō te ara eke paihikara, kei te āhua tonu o te takoto o te whenua me ngā āhuatanga pērā i ngā huarahi paku, ngā huarahi whai ara hīkoi, ngā huarahi kōhatuhatu, me ngā huarahi tirotiro whenua. Kua whakarārangihia ngā utu mō te waihanga ara eke paihikara i waenga i ngā tāone (ā-mano tāra nei) ki te ripanga i raro iho nei:
	Kirikiriroa
	
	
	
	
	
	
	
	

	1020
	Matamata
	
	
	
	
	
	
	

	460
	820
	Maungatautari
	
	
	
	
	
	

	……….
	630
	1920
	Tīrau
	
	
	
	
	

	800
	……….
	……….
	......
	Pirongia
	
	
	
	

	725
	……….
	480
	1830
	360
	Te Awamutu
	
	
	

	……….
	……….
	……….
	…...
	……….
	1440
	Te Kūiti
	
	

	……….
	……….
	……….
	1120
	……….
	1050
	4560
	Tokoroa
	

	……….
	……….
	……….
	……
	……….
	……….
	3930
	990
	Taupō


($000s)
Ko te uara tirotiro whenua o ngā ara eke paihikara i waenga i ngā tāone i te rohe o Waikato ka aromatawaia ki te āwhata 1 ki te 10 (ko 10 te uara nui i te āwhata). Kei raro nei ēnei uara tirotiro whenua:
	 Kirikiriroa
	
	
	
	
	
	
	
	

	6
	Matamata
	
	
	
	
	
	
	

	3
	9
	Maungatautari
	
	
	
	
	
	

	……….
	8
	5
	Tīrau
	
	
	
	
	

	8
	……….
	……….
	......
	Pirongia
	
	
	
	

	10
	……….
	6
	5
	4
	Te Awamutu
	
	
	

	……….
	……….
	……….
	…...
	……….
	10
	Te Kūiti
	
	

	……….
	……….
	……….
	2
	……….
	3
	9
	Tokoroa
	

	……….
	……….
	……….
	……
	……….
	……….
	7
	4
	Taupō


Taunakitanga: Pāngarau 91260 Ara Eke Paihikara
	Taunakitanga mō te Paetae
	Taunakitanga mō te Kaiaka
	Taunakitanga mō te Kairangi

	Ka whakahāngai te ākonga i ngā rautaki rauara hei whakaoti rapanga. 

Ka tika te whiriwhiri me te whakamahi a te ākonga i ngā rautaki rauara. Kua whakaatu i tōna mōhio ki ngā ariā, ngā kauwhata me te whakamōhio mā te whakaaturanga whaitake.
Hei tauira:

· Ara poto rawa
Ka rapu te ākonga i te ara poto rawa me te tawhiti mōkito mai i Kirikiriroa ki Taupō.

· Ara honohono mōkito
Ka rapu te ākonga i te ara honohono mōkito mō te utu, te ara honohono mōrahi rānei mō te uara tirotiro whenua.
· Te Tāroi

Ka whakamārama mai te ākonga i te take e kore e taea te rauara nei te tāroi.


	Ka  whakahāngai te ākonga i ngā rautaki rauara me te whakamahi whakaaro tūhonohono hei whakaoti rapanga.

Ka hono te ākonga i āna otinga ki te horopaki, ka kōrerorero rānei i ōna whakaaro mā ngā kīanga pāngarau e tika ana.

Ka whakatauira mai te ākonga i tōna mōhio ki ngā ariā.
Hei tauira:
· Ara poto rawa

Ka rapu te ākonga i te ara poto rawa me te tawhiti mōkito mai i Kirikiriroa ki Taupō, me te parahau i te otinga mā te tukanga arorau.
· Ara honohono mōkito
Ka rapu te ākonga i te ara honohono mōkito mō te utu, te ara honohono mōrahi rānei mō te uara tirotiro whenua, me te parahau i te otinga mā te tukanga arorau.
· Te Tāroi

Ka whakaaro te ākonga ki te maha o ngā pewa honohono mō ia tāone me te whakamahi tika i te āhua tāroi hei whakamārama i te take e kore ai te rauara mai i Tokoroa ki Tokoroa anō e tāroia.
	Ka whakahāngai te ākonga i ngā rautaki rauara me te whakaatu i te ōna whakaaro waitara whānui hei whakaoti rapanga. 
Ka whakamahi te ākonga i ngā kīanga pāngarau e tika ana, ka whakaatu rānei i te aroā pāngarau.

Me waihanga e te ākonga he rauara hou hei whakatutuki i ngā hiahia o ngā karapu e taea ana te whakatutuki.
Hei tauira:

· Ara poto rawa

Ka rapu te ākonga i te ara poto rawa mai i Kirikiriroa ki Taupō, me te parahau i te otinga mā te tukanga arorau o tētahi hātepe e tika ana, hei tauira, ko tā Djikstra hātepe.  

· Ara honohono mōkito

Ka rapu te ākonga i te ara honohono mōkito mō te utu, te ara honohono mōrahi rānei mō te uara tirotiro whenua, me te parahau i te otinga mā te tukanga arorau o tētahi hātepe e tika ana, hei tauira, ko tā Kruskal hātepe, mā te whakamātau noa iho rānei.


Ka mutu, ka whakatauria te whiwhinga whakamutunga mā te āta titiro whānui ki ngā taunakitanga katoa me ōna hāngaitanga ki ngā Paearu o te Paerewa Paetae.

